
ᓇᓗᓇᐃᖅᑎᖅᓯᒪᔪᑦ: ᕿᑭᖅᑕᓂ ᐋᓐᓂᐊᕕᒃ  
 

• ᓴᓇᔭᐅᓂᖓ ᕿᑭᖅᑕᓂ ᐋᓐᓂᐊᕕᒃ ᑲᑐᔾᔭᐅᓂᒃᑯᑦ ᐱᓕᕆᐊᖑᒻᒪᑦ ᑖᒃᑯᓇᓐᖓᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᒻᒪᓗ ᐱᓕᕆᐊᒃᓴᖃᑦᑎᑦᑎᔪᑦ, ᕿᑭᑦᑖᓗᒃ ᑯᐊᐳᕇᓴᒃᑯᑦ.  

 
• ᐅᓄᕐᓂᖓ ᑮᓇᐅᔭᖅᑐᕈᑎᐊ ᐱᓕᕆᐊᖑᔫᑉ: $64 ᒥᓕᐊᓐ 63.38 ᐳᓴᓐᖓ ᓴᓇᔭᐅᓂᖓᓄᑦ 

ᑮᓇᐅᔭᖅᑐᖁᑎᑦ ᑖᒃᑯᓄᓐᖓᖅᑐᖅ ᓄᓇᕗᒻᒥ ᐃᓄᐃᑦ ᓇᒻᒥᓂᖃᑦᑎᖏᓐᓄᑦ (ᓄᓇᕗᑦ ᒐᕙᒪᒃᑯᑦ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᑎᒍᑦ ᐃᓕᑕᕆᔭᐅᓯᒪᔪᑦ).  

 
• ᓴᓇᓂᕐᒧᑦ ᑮᓇᐅᔭᖓᓂ ᐅᖓᑖᓂᑐᐃᓐᓇᖅ $1 ᒥᓕᐊᓐ ᓴᓂᖅᕙᒃᑕᐅᓚᐅᖅᑐᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ.  
 

• 13 ᓄᑖᑦ ᐃᖅᑲᓇᐃᔮᑦ ᓴᖅᑭᖅᑕᐅᓯᒪᓕᖅᑐᑦ ᐊᐅᓚᑦᑎᓂᐊᕐᓗᑎᒃ ᐊᖏᓪᓕᒋᐊᖅᑕᐅᓯᒪᓕᖅᑎᓪᓗᒍ 
ᐋᓐᓂᐊᕕᒃ. ᑕᒪᓐᓇᓗ ᑐᑭᖃᑉᐳᖅ ᐅᓄᖅᓯᒋᐊᖅᓯᒪᓂᖏᓐᓄᑦ ᐊᒥᓲᓂᖏᑎᒍᑦ ᐋᓐᓂᐊᓯᐅᖅᑏᑦ, 
ᐋᓐᓂᐊᕆᔭᐅᔪᓂᒃ ᓄᖑᑎᕆᔾᔪᑎᓕᕆᔩᑦ, ᑐᓵᔨᑦ ᐊᒻᒪᓗ ᓴᓗᒻᒪᓴᐃᔨᑦ ᐃᖅᑲᓇᐃᔭᖅᑏᑦ.  

 
•  ᕿᑭᖅᑕᓂ ᐋᓐᓂᐊᕕᒃ ᐃᓂᓪᓚᖓᕕᐅᔪᓐᓇᖅᑐᖅ ᓯᓂᒃᕕᓕᒃ 35-ᓂᑦ 20-ᖑᓪᓗᑎᒃ ᐃᓐᓇᕐᓄᑦ 

ᐊᒻᒪᓗ ᓱᕈᓯᕐᓄᑦ ᓯᓂᒃᕖᑦ ᒫᓐᓇᐅᔪᖅ ᐊᑐᐃᓐᓇᐅᒋᓪᓗᑎᒃ.  
 

• ᑕᕝᕙᓂ ᓄᑖᒥ ᐋᓐᓂᐊᕕᒻᒥ ᐃᕐᓂᕖᑦ ᐅᓄᖅᓯᕚᓪᓕᖅᓯᒪᕗᑦ ᐃᓪᓗᕈᓰᓐᓂᒃ ᒪᕐᕉᓐᓂᒃ 
ᑎᓴᒪᐅᓕᖅᑐᑎᒃ. ᐅᓪᓗᐃᓐᓇᕐᒧᑦ ᐱᓚᒃᑕᐅᓂᐊᖅᑐᓄᑦ ᐃᓪᓖᑦ ᐊᑐᖅᑕᐅᖃᑦᑕᖅᑐᑦ 
ᐅᓄᖅᓯᒋᐊᖅᓯᒪᕗᑦ ᑎᓴᒪᓂᒃ 6-ᖑᓕᖅᑐᑎᒃ.   

 
• ᐋᓐᓂᐊᕕᒃ ᓄᑖᖅ ᐱᖃᕐᓂᐊᕐᕆᕗᖅ ᖃᐅᔨᓴᐅᑎᒻᒪᕆᓐᓂᒃ, ᑕᕐᕋᖅᑑᑎᓂᒃ ᐊᒻᒪᓗ ᐊᐅᓕᕆᕕᒻᒥᒃ. 

ᓄᑖᒥᒃ ᑐᐊᕕᓐᓇᖅᑐᒃᑯᕕᒻᒥᒃ ᐃᓪᓗᕈᓯᖅᑕᖃᓕᕐᓂᐊᖅᐳᖅ, ᐱᓚᑦᑐᐃᕕᒻᒥᒃ ᐊᒻᒪᓗ 
ᐱᑕᖃᕐᓂᐊᕐᕆᓪᓗᓂ ᐅᓪᓗᐃᓐᓇᒃᑯᑦ ᐱᓚᒃᑐᖅᑕᐅᔭᕆᐊᓕᓐᓄᑦ ᑎᑎᕋᖁᑎᖏᑦ ᑕᕝᕙᓃᓐᓂᐊᕐᕆᕗᑦ 
ᓄᑖᒥ ᐋᓐᓂᐊᕕᒻᒥ.  

 
• ᒫᓐᓇᐅᔪᖅ ᐋᓐᓂᐊᕕᒋᔭᐅᔪᖅ ᐊᑐᖅᑕᐅᓂᐊᖅᐳᖅ ᒪᑯᓄᖓ ᓂᕿᑦᑎᐊᕙᓕᕆᓂᕐᒧᑦ, ᐄᔭᒐᖅᑖᖅᕕᒃ, 

ᓄᑖᒥᒃ ᑕᑯᔭᖅᑐᖅᓯᒪᔪᓄᑦ, ᐊᒻᒪᑦᑕᐅᖅ ᐃᑲᔪᖅᑏᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕆᕕᖏᓐᓄᓪᓗ 
ᐊᒻᒪᓗ ᓘᑖᑦ/ᖃᐅᔨᓴᖅᑏᑦ ᐱᓕᕆᕝᕕᖏᑦ.  

ᐃᑲᔪᖅᑎᖓ ᐊᐅᓚᑦᑎᔨᐅᑉ, ᑐᓴᐅᒪᖃᑦᑕᐅᑎᓕᕆᓂᕐᒥ  

